
TXILLARDEGI / Hizkuntzalari eta idazlea 

Ekainaren 16 honetantxe bu-
rutuko dira Errusian. 

Telebista kateek ez dute 
aukera galdu. Eta, nola hala, 
Moskun prestatutako errepor-
tajeak hedatzen ari dira. 

Bat-batean Tuva-ko lu-
rralde ezezagunak ikusteko 
parada izan dugu. Saian men-
dikatearen Hegoaldean bizi dira, Siberiako 
«taiga»ren ertzean. 314.000 biztanle dira Erre-
publikan: 170.500 kilometro karratutan. Ge-. 
hiengoa Tuva-tarra da (errusiarrak %36.2 ba-
karrik). Hizkuntza turkiairea. Xamanismoan ari 
dira; baita budismoan ere tarteka. 

Herrialdea, ikus daitekeenez, ia hutsik dago. 
Ienisei Garaiko modernizazioa hastapenetan 
dago. Tuvatarrek zaldiak eta ipar-orkatzak 
hazten dituzte. 

Aurpegiak ikusita, benetan, nekez esan dai-
teke haiek errusiarrak direla, eta ez mongoliar 
petoak. Eta Roger Caratini-ren hiztegi famatura 
jo dugu: «détachés de la Mongolie en 1921»... 
Eta 1944an Stalinek demokratikoki Sobietar 
Batasunean «integratuta». 

Baina Tuvako Errepublika urrun da: Baikal 
Lakutik Mendebalderantza, 800 bat kilometro. 
Jende hura Ieltsinen alde omen dago. 

Txetxeniari buruz mintzatu direlarik, hau-
tagai batek ere ez du esan Tetxenia «Nakhtxio» 
dela («Txetxenia» errusiar okupatzaileek ezarri-
tako izendapena da); eta Nakhtxio-ri Auto-De-
terminazioa eta Independentzia dagozkiola. 
Okupazioa baina lehenago «tout le monde était 
noble, et il y avuit une société sans classes». 
Gerratea latza eta luzea izan zen (1834-1859); 
okupazioaren helburua gaur Grozniy-ko petro-
lioa izanik. 

Orain, arrapaladan, Moskuko Armadak bi-
rrindutako hiriak (Grozniy barne) txukuntzen 
ari dira. «Ya se ha restablecido el orden, y el 
jefe de los bandidos, un tal Dudaiev, ha sido li-
quidado». Bapo, mutilak! 




